
هەرچەندە لە ئێستا ئاستی یاری جیمناستیك لە كوردستان 
پێ  گرنگی  بەرفراوان  شێوەیەكی  بە  كە  نیيە  پێویست  وەكو 
هەیە  بەتوانا  یاریزانی  ئەوەشدا چەندین  لەگەڵ  بەڵام  بدرێت، 

كە رۆڵیان هەبووە لەبەدەستهێنانی 
بەرچاو،  ئەنجامی  چەندین 

یاریزانانەش  ل��ەم  یەكێك 
ناوبراو  ئەحمەدە  دلارام 

ساڵی  لەدایكبووی 
1992ی شاری 

لە  مەهابادە 
نی  دستا ر كو
رۆژه�����ەڵات، 

لەسەر  ن��اوب��راو 
ئاستی هەڵبژاردەی 

چەندین  ئ���ێ���ران���ی���ش 
ئ���ەن���ج���ام���ی ب����ەرچ����اوی 

ئێستاشدا  لە  هێناوە،  بەدەست 
پێشمەرگەی  یانەی  ری��زی  لە 

هەولێر وەرزش دەكات، ئێمەش لە 
نزیكەوە ئەم دیمانەیەمان لەگەڵی 

ئەنجامدا.

دلارام ئەحمەد:

پێویستە 
قوتابخانەی 
تایبەت بۆ 
جیمناستیك 

بكرێنەوە

شاراپۆڤا 
گاڵتە بە گۆڤارێك دەكات
 گۆڤاری )فۆربس( بەناوبانگ ئامارێكی 
سەبارەت بە گرانترین وەرزشوانانی جیهان لەسەر 
ئاستی كچان لە رووی مووچە ئاشكرا كرد و 
تیاییدا یاریزانی تێنسی سەر زەوی رووسی ماریا 
شاراپۆڤا لە پلەی یەكەمی ئەم ئامارە هات بە بڕی 
27.9 ملیۆن دۆلار و یاریزانی چینی لی نا لە 
پلەی دووەمی ئامارەكە هات بە بڕی 18.1 ملیۆن 
یۆرۆ.
لەمباریەوە ماریا شاراپۆڤا یاریزانی تێنسی سەر 
زەوی رووسی لە كۆنگرەیەكی رۆژنامەنووسیدا لە 
وڵامی پرسیارێك گاڵتەی بەم گۆڤارە كرد و وتی: 
كەی گرنگیمان بە گۆڤاری فۆربس داوە؟ ئایا ئەم 
گۆڤارە ژمارەی نهێنی من لە بانك 
دەزانێت؟ تاكو بزانێت من چەند 
وەردەگرم.

*چۆن ب������وو لە وڵاتی ئێران������ەوە پەیوەندیت ك������رد بە یانەی 
پێشمەرگەی هەولێر؟

-من س������ەرەتا ل������ە وڵاتی ئێران یاری جیمناس������تیكم دەكرد لە 
یانەی مەهاباد لەوێش چەندین ئەنجامم بەدەس������تهێناوە،دواتریش 
لە یانەی پێش������مەرگەی هەولێر داواكرام منیش بەخۆش������حاڵیەوە 

یانەكەم قبوڵ كرد.
*ئاس������تی یاری جیمناس������تیك 

چۆن دەبینی لە كوردستاندا؟
-ئەوەی ڕاس������تی بێت ئاس������تی ئەم 

یارییە ئەوەی من شارەزایی لەسەر بێت ئاستی 
باش������ە،بەڵام لەگەڵ ئەوەشدا لەو ئاستە بەرزە نییە، 

ب������ەڵام دڵنیام لە ئایندەیەكی نزیكدا ئاس������تی بەرەوپێش 
دەچێت ئەگەر گرنگی باشی هەبێت.

* بۆبەرز كردنەوەی ئاس������تی یاری جیمناستیك چی بكرێت 
باشە؟

-پێم باشە لە قۆناغەكانی ئاستی تەمەن بچووك قوتابخانەی 
پێگەیاندن������ی یاریزانان بكرێتەوە بۆئەو یاریزانانەی كە ئارەزوویان 
هەیە بۆئەم یارییەو گرنگی زیاتریان پێ بدرێت، هۆڵی تایبەت 
بكرێتەوە بۆئەم یارییە رێژەی مامۆس������تایانی بیانی بهێنین بۆ 

مەشق پێكردن.
*كێشەو گرفتان چییە لە یانەی پێشمەرگەی هەولێر؟

 هیچ كێش������ەیەكمان نیی������ە وەكو تیپ، چونك������ە كارگێڕانی 
یانەكەمان گرنگی باشمان پێ دەدەن لە گشت روویكەوە لەدابین 

كردنی كەل و پەل.
* ئەی كێش������ەت بۆدروس������ت نابێت كە لە یەك كاتدا دوو كار 

دەكەی هەم وەكو یاریزان هەم وەكو ڕاهێنەریش؟
-من خۆشەویس������تیم زۆر بۆ ئەم یارییە هەیە بۆیە هەمیش������ە 
م������ن كاتەكانی خۆم ئامادەك������ردوە بۆئەم یاریی������ە بۆیە لە پاڵ 
ئەنجامدان������ی یاری كردنم و خزمەتی هەم������وو ئەو یاریزانانەش 

دەكەم كە پێویستیان بەمن بێت.
*كێشەی یانەكانی كوردستان لەچی زیاتر ڕەنگ دەداتەوە؟

- ئەوەی من تا ئێستا تێبینم كردبێت، نەبوونی هۆڵی تایبەت 
كێشە بۆ پێگەیینی یاریزانان دروست دەكات.

*هەس������ت ناكەی رێژەی یاریزانانی ئافرەتی جیمناس������تیكار 
كەمە لە كوردستان؟

-رێژەیەكی باش������ە بەڵام وەكو پێویست نییە چونكە ئەو رێژەیە 
زۆرە نیی������ە كە ل������ە پاڵەوانێت������ەكان دەردەكەون،بەهی������وای ئەوەم 

زیاتربن.
* حەزدەكەی وەك������و كچە كوردێك هەڵبژاردەی كوردس������تان 

دابمەزرێ و تۆش یەكێك بیت لە یاریزانەكانی؟
-ئەوە هیوای منە زۆر بەخۆشحاڵیەوە حەزدەكەم لە پاڵەوانێتیەكی 

دەرەوە بە ناوی هەڵبژاردەی كوردستان بەشداربم.
* بەرنام������ەت چیی������ە وەكو كچ������ە وەرزش������كارێك لە یاری 

جیمناستیك؟
-بەهیوای ئ������ەوەم بتوانم بەرنامەیەكی تۆكمە دابنێم بۆخزمەت 
كردنی ئەم یارییە و یانەی پێشمەرگەی هەولێریش یەكێك بێت لە 

یانە بەهێزەكان و تیپێكی ئاست بەرزیش بۆئەوان دروست بكەم.

*بەچ یاریزانێك زۆر سەرسامی لە یاری جیمناستیك؟
-بەكچە یاریزانی ئێرانی مریەم كە یاریزانێكی ئاست بەرزە.

* هی������واو ئاوات������ت چیی������ە وەك������و یاریزانێ������ك ل������ە یاری 
جیمناستیك؟

-یاری جیمناتس������یك یارییەكی گرنگە لەجیهان و گرنگی 
زۆریشی هەیە منیش بەهیوای ئەوەم لە پاڵەوانیتێكی جیهانی 

بەشداربم و بتوانم ئەنجامێكی گەورەی جیهانی تۆماربكەم.
*ئەگەر شتێكت ماوە لە كۆتاییدا؟

-س������وپاس بۆگۆڤاری گوڵانی خۆشەویست بەهیوای ئەوەم 
یارییە گرنگی زیاتر بە وەرزش بدەن و خزمەتی  هەموو 

تاكەكان بكەن.

دوای ئ������ەوەی هەواڵەكان 
یاریزان������ی  ل������ە رۆیش������تنی  باس������یان 
هەڵبژاردەی ئینگڵتەرە و یانەی چێڵسی 
ئەشلی كۆڵ بۆ یەكێك لە یانەكانی خولی 
ئیس������پانی یاخود فەرەنسی كرد، هەفتەی 
رابردوو ئاشلی كۆڵ بەفەرمی گرێبەستی 
لەگەڵ یان������ەی چێڵس بۆ ماوەی یەك وەرز 

نوێكردەوە.
لە كۆتایی مانگی 6ی ئەمس������اڵدا ئەشلی 
كۆڵ گرێبەس������تەكەی لەگەڵ یانەی چێڵسی 
تەواو دەبوو، بۆیە هەواڵەكان باسیان لە رۆیشتنی 
كۆڵ بۆ یانەی ریال مەدرید یاخود پاریس س������ان 
جێرمان دەك������رد بەهۆی بوونی ه������ەردوو راهێنەر 
مۆرینهۆ و ئەنشلیۆتی لەم دوو یانەیە، چونكە ئەم 

دوو راهێنەرە پێشتر راهێنەری ئاشلی كۆل بوون.
جێگەی باس������ە ئەش������لی كۆڵ تەمەن )32( ساڵ 
لە س������اڵی 2006 لە یانەی ئەرسناڵ هاتە ریزەكانی 

یانەی چێڵسی.

ئاشلی كۆل گرێبەستی لەگەڵ 
چێڵسی نوێكردەوە

دوای ئ������ەوەی یانەی بای������رەن میونیخ 
بەفەرمی گرێبەستی لەگەڵ راهێنەری 
ئیس������پانی گواردیۆلا مۆركرد بۆ ئەوەی 
لە وەرزی داهاتوو سەرپەرش������تی یانەی 
بایرەن میونیخ بكات، لە كاردانەوەیەكیدا 
راهێنەری ئیس������تای بایرەن میونیخ بۆب 
هاینكی������س نیگەرانی خ������ۆی لە كاتی 
راگەیاندنی گرێبەس������تەكە نیش������اندا و 
گوتی:كاتی ئەم گرێبەستە گونجاو نەبوو 
دەبوای������ە ئەم گرێبەس������تە زووتر بكرابایە 
یاخود لە پش������ووی زستانە، چونكە ئەو 
كاتە رۆژی پشووی فەرمی بوو، بەڵام 
ئێستا رۆژنامەنووسەكان رۆژانە دێنە نێو 
یاریگا و ل������ە بچووك و گەورەی یانەكە 

دەپرسنەوە دەربارەی بۆندەكە.
لە درێژەی قس������ەكانیدا بۆب هاینكس 
گوتی: هەر كەسێك شارەزای چۆنیەتی 
كاركردن������ی م������ن بێ������ت، دەزانیت چۆن 
مامەڵە لەگەڵ یاریزانەكان یاخود تیپەكە 
دەكەم، بەهیچ شێوەیەك تیپەكەم لە دەست 
نەداوە من راهێن������ەرم و گرنگ نییە لە 
چ ش������وێنێك كارم كردووە گرنگ ئەوەیە 
ئێس������تا من راهێنەری یان������ەی )بایرەن 

میونیخ(م.

هاینكیس: 
كاتی مۆركردنی 

گرێبەستی گواردیۆلا 
گونجاو نەبوو

یەكێتی تۆپی پێ ئەوروپا بەفەرمی بڕیاری دا لە ساڵی 2020 جامی 
نەتەوەكانی ئەوروپا لە گش������ت وڵاتانی كیشوەری ئەوروپا بۆ یەكەم جار 

لە مێژووی خۆیدا ئەنجام بدرێت.
بۆیە هەر لە ئێستاوە یەكێتی تۆپی پێ ئەڵمانیا چوار شاری دەستنیشان 
كردووە بۆ ئەوەی یەكێكیان میوان������داری یارییەكانی جامی نەتەوەكانی 

ئەوروپای 2020 بكات.
لە لێدوانێكیدا بۆ میدیاكان س������ەرۆكی یەكێت������ی تۆپی پێی ئەڵمانیا 
فۆلفانگ نێرس������باگ گوتی: دوای ئەوەی یەكێتی تۆپی پێ ئەوروپا 

بڕیاریدا یارییەكانی قۆناغی كۆتایی لەو یاریگایە بەڕێوە بچێت، كە 
ش������وێنی زیاتر لە 70 هەزار هاندەر دەبێتەوە و یارییەكانی كۆمەڵەكان 
لەو یاریگایانە بەڕێوە بچێ������ت، كە جێگەی 50 هەزار هاندەر دەبێتەوە 
بۆیە ئێمە چوار شار دەستنیشان دەكەین بۆ ئەوەی یەكێكیان میوانداری 
یارییەكانی جامی نەتەوەكانی ئەوروپا بكات و ش������ارەكانیش بریتین لە 

)بەرلین، میونیخ، دۆرتمۆند، شتۆتگارت(.
جێگەی باس������ە وا بڕیارە فەرەنس������ا میوانداری یارییەكانی جامی 

نەتەوەكانی ئەوروپا بكات لە ساڵی 2016.

چوار شاری ئەڵمانیا پاڵێوراوە بۆ میوانداریكردنی یارییەكانی 
جامی نەتەوەكانی ئەوروپا 2020 

دوای ئ������ەوەی یەكێتی تۆپی پێ بەرازیل بەفەرم������ی راهێنەر لویس 
فلیپ س������كۆلاری وەكو راهێنەری هەڵبژاردەی بەرازیل دەستنیشان كرد، 
س������كۆلاری هەر لە ئێستاوە خۆی بۆ یارییەكانی جامی جیهانی 2014 
ئامادە دەكات بە ئەنجامدانی چەند یارییەكی دۆستانە، وا بڕیارە لە 6ی 
مانگی داهاتوو هەردوو هەڵب������ژاردەی بەرازیل و ئینگڵتەرە رووبەرووی 
یەكتر ببنەوە، بۆ ئەم یارییە راهێنەری هەڵبژاردەی بەرازیل بانگهێشتی 
18 یاریزانی كردووە، كە گرنكتریان رۆناڵدینهۆیە دوای دووركەوتنەوەی 
لە ری������زی هەڵبژاردەكەی بۆ ماوەیەك������ی زۆر، پێكهاتەی هەڵبژاردەی 

بەرازیل بۆ ئەم یارییە بەمشێوەیە:
گۆڵچی: جۆلیۆ س������یزار )كوینس پارك رینج������رز ئینگڵتەرە(،دیگۆ 

ئەلڤێش )ڤاڵنسیا(
هێڵی بەرگری: دانی ئەلڤێش )بەرش������لۆنە(، ئەدریانۆ )بەرش������لۆنە(، 
دیڤید لویس )چێڵس������ی(، دانت������ی )بایرەن میونیخ(، لیاندرۆ كاس������تان 

)رۆما(، میراندا )ئەتلەتیكۆ مەدرید(.
هێڵی ناوەڕاست: رامیرێس )چێڵسی(، ئۆسكار )چێڵسی(، ئەرۆكا 

)سانتۆس(، پاولینۆ )كۆرنتیاز(، هرناندێس )لازیۆ(، رۆناڵدینهۆ 
)ئەتلتیكۆ مێنێرۆ(.

هێڵی هێڕش������بەر: هالك )زێنێت(، نیمار )سانتۆس(، لۆكاس 
م������ۆرا )پاریس س������ان جێرمان(، فرید )فلۆمێنیس������ی(، لویس 

فابیانۆ )ساوپاولۆ(.

پێكهاتەی بەرازیل بۆ یارییەكی ئینگڵتەرە ئاشكرا كرا

هەرچەندە یانەی وەرزش������ی هەولێر ئ������ەم وەرزە بەنیازی ئەوەبوو مە

جیا لە س������اڵانی ڕابردوو بتوانێت ئاس������ت و ئەنجامێكی شایستە 
پێش������كەش بكات لە خولی ب������ژاردەی عێراقی و جامی یانەكانی 
ئاسیا،بەڵام تاكوئێستا بڕی ئەوە بودجەیەی وەرنەگرتووە كە بڕیار 
بوو لەلایەن حكومەتەوە پێیبدرێت و ئەو پارەیەش لەلایەن وەزارەتی 
دارایی ڕاگیراوە، یانەی هەولێر بۆ راپەڕاندنی كارەكانی پێویستی 
بەهاوكاری حكومەت هەیە، هەروەها یانەی هەولێریش سەرەڕای 
قەرزاری و مووچەی چەند مانگێك������ی تیپەكانی یانەی نەداوە 
لەم بارەشەوە مەحمودعەزیز سكرتێری یانەی هەولێر بە گۆڤاری 
گوڵانی گوت: ئێمە لە ئێس������تادا بارودۆخی یانەكەمان باش نییە 
چونكە قەیرانی دارایی رووی لە یانەی هەولێر كردووە و زیاتر لە 
ب������ڕی یەك ملیار و نیو دینار پارەی خەڵكمان لایە و ئەو پارەیەش 
ئەگەر هەر حكوومەت پێمانی نەدات هەر لەسەرمان زیاد دەبێت و 
كەڵەكە دەبێت، ئەگەر ئەم پارەیەشمان لەلایەن حكومەتەوە پێنەدرێت 
ئەوە كارو ب������اری یانەكەمان ئاڵۆزدەبێت و تاڕادەیەك كێش������ەمان 
بۆدروس������ت دەبێت بەهۆی زۆری چالاكییەكانمان پێویس������تمان بە 
هاوكاری حكومەتە چونكە ئێمە بەشداری ئاسیایمان هەیە ئەویش 
پێویس������تی بە پارەیە و پێویستمان بە هێنانی یاریزانانیشە بودجەی 
یانەكان كە لەلایەن پەرلەمانی كوردس������تان بڕیاری لەس������ەر دراوە 
بڕەكەی 12ملیار دین������ارە و4ملیار بۆ وەرزە و بەڵام پارەكە لایەن 
وەزارەت������ی دارایی ڕاگیراوە،ئێمە س������ێ مانگ������ە مووچەی هیچ 
تیپێك������ی یانەكەمان نەداوە لە یان������ەی هەولێر جگە لە یاریزانانی 
خول������ی عێراقی نەبێت ی������ەك مانگمان پێ������داون، بۆئەنجامدانی 
چالاكیەكانمان پێویس������تمان بە پارەیە، ئێمە هەر چەندە گاسنینی 
ڕاهێنەر سێ یاریزانی هێنابوو بەڵام بەهۆی باش نەبوونی ئاستی 
یاریزانەكان هەریەك لە یاریزانان) ماركۆریستیج و بۆجان بلیجج( 
بەڕێ كران، بەڵام تەنیا یاریزان)ئەلیكساندەر( كە لە هێڵی بەرگری 
یاری دەكات كە بڕی گرێبەستەكەی بۆیەك وەرز دەگاتە 90هەزار 
دۆلار بە مووچەو گرێبەس������تەوە، گوتیش������ی لە رۆژانی داهاتوو 
بەرنامەمان هەیە یاریزانێكی میسری بەناوی )محەمەد شەعبان(
لە یانەی ئەنبی میس������ری یاری دەكات و یاریزانی هەڵبژاردەی 
میسرە و لە هێڵی ناوەڕاس������ت یاری دەكات گفتوگۆمان لەگەڵ 

كردووە، بۆئەوەی بیهێنینە ریزی یانەی هەولێر.

هەرچەندە دەستەی كارگێڕی یانەی سلێمانی بەفەرمی ئەركی 
سەرپەرشتی كردنی مەشقی یانەكەی بە ڕاهێنەری عێراقی باسم 
قاسم س������پارد، لەخولی بژاردە لە ماوەی ڕابردوو ئاستی یانەكە 
باش نەبوو بەم هۆیەشەوە ئەركی ڕاهێنەرایەتی لە خەسرۆگورنەوە 
درا بە جەنەڕال باس������م قاس������م، هەر بۆیە لە كۆی ئەنجامدانی 
چوار یاریدا توانی هەش������ت خاڵی گرنگ بۆ یانەی س������لێمانی 
كۆبكاتەوە، لە ئێستاشدا باسم قاسمی ڕاهێنەری یانەی سلێمانی 
خەریكی بەرەو پێشبردنی ئاستی یانەكەیە بۆ ئەوەی لە قۆناغی 
دووەمی تیپەكە بەشێوەیەكی باشتر ئامادەبكات، بۆئەم مەبەستە 
باسم قاس������م ڕاهێنەری یانەی س������لێمانی بە گۆڤاری گوڵانی 
گوت : یاری بۆ یاری ئاس������تی یانەی س������لێمانی بەرز دەبێتەوە 
زیاتر لەگەڵ یاریزانەكان ئاش������نا دەبم كە ماوەی 4یارییە تیپەكە 
لە ئەستۆی منە وهیچ یاریەكمان نەدۆڕاندوە و من رۆژ لەدوای 
رۆژ خەریكی چاك كردنی تیپەكەم و دەمەوێت بە ش������ێوازێكی 
زۆر باش ئامادەیان بكەم بۆیارییەكانی خولەكە، خۆشتان دەزانن 
خولی عێراق دوو قۆناغە لە قۆناغی یەكەم ئەو كێش������انەی كە 
هەمانە چارەسەریان بۆبدۆزینەوە، لە قۆناغی دووەمیش دەمەوێ 
بەسەر كێشەكان زاڵ بم و چارەسەریان بكەم، ئێمە خۆمان ئامادە 
دەكەین بۆ ئەو كێش������ەو گرفتانەی كە ڕووبەڕوومان دەبنەوە، بە 
وەرگرتنی یانەی سلێمانیش دەبێ بەسەر كەم و كوڕییەكاندا زاڵ 
بین و چاكی بكەین، لە یارییەكانی داهاتووشدا چەند هەنگاوێك 
ب������ەرەو پێش بچی������ن ئ������ەوەش ماندووبوونێكی زۆری پێویس������تە 
ئ������ەو كۆس������پ و تەگەرانەی كە دێتە پێش������مان بەزووترین كات 
بەردەوام  ئێمە  بكەین،  چارەسەری 
ئامادەكارییەكانی  ل������ە  دەبین 
تیپەكە  بۆئ������ەوەی  خۆم������ان 
گوتیش������ی  بخەینەوە،  رێك 
پێویس������تمان  ه������ەركات 
بەهێنان������ی یاریزان هەبێت 
ئەنجام  گۆڕانكارییە  ئەم 
س������وودێكی  دەدەی������ن، 
زۆریشمان لەم ماوەیە پشووە 
وەرگرت و چەند یارییەكی 
ن  ش������م��ا ن���ە س��ت���ا ۆ د

ئەنجامدا.

باسم قاسم بەرنامەیەكی 
تۆكمە بۆ یانەی سلێمانی 

دادەڕێژێت

لە كۆنگرەیەكی رۆژنامەوانیدا یانەی كەركوك بڕیاری 
ئەوەی داوە كە سەرجەم چالاكییەكانی لەخولی بژاردەی 
عێراق هەڵپەس������ێرێت، بەهۆی ئەو كێشە داراییانەی كە 
دووچ������اری یانەكەی بووە، هەرچەن������دە یانەی كەركوك 
ئ������ەم وەرزە لە خولی ب������ژاردەی عێراقی وەكو یانەیەكی 
كوردس������تانی بەشداربووە، بەڵام لەس������ەرەتای خولەكەوە 
تاكو ئێستا هەر بەدەست كۆمەڵێك ك����ێشەی جۆراوجۆر 
دەناڵێنێت، بەتایبەتیش نەبوونی توانایەكی دارایی باش 
كە ئەم خولە پێویستی بە پارەی زۆرە، لەگەڵ نەبوونی 
پاس������ێكی تایبەتی ب������ۆ گواس������تنەوەی یاریزانانی بۆ 
یارییەكان،لەم بارەشەوە رێبوار تۆفیق ئەندامی دەستەی 
كارگێڕی یانەی كەركوك بە گوڵانی گوت: رۆژ بەرۆژ 

كێشەكانم زۆرتر دەبن بۆیە ئێمە ناتوانین 
بەم ش������ێوەیە بەش������داربین لەخولی 
تاكوئێس������تا  بین،  بەردەوام  بژاردە 
یاریزانانمان  گرێبەس������تی  ب������ڕی 
بۆدروست  كێشەمان  ئەوەش  نەداوە 
دەكات بۆیە دوایین مۆڵەتمان داوە 

بە لایەنی پەیوەندی������دار، جا ئەگەر 
هەتا س������ەرەتای مانگ������ی داهاتوو 
لە خولی  ئەوا  نەكەن،  هاوكاریمان 
بژاردەی عێراقی پاشەكشە دەكەین 
كوردس������تاندا  لەخولی  تەنی������ا  و 

بەردەوام دەبین.

كەركوك هەڕەشەی پاشەكشە لە خولی بژاردەی عێراق دەكات

دوای ئەوەی یانەی هەڵەبجەی ش������ەهید نەیتوانی لە یارییەكانی خولی یانە پلە یەكەكانی كوردس������تان 
ئاس������تێكی شایستە پێش������كەش بكات خۆی لە پێشەنگی یانەكانی كوردس������تان ببینێتەوە، هەربۆیە كاژاو 
كەمالی ڕاهێنەری یانەكە بەهۆكاری تایبەت دەست لەكاركێشانەوەی لە مەشق و ڕاهێنانی یانەی هەڵەبجە 
راگەیاند، دەس������تەی كارگێڕیی یانەكەش دوای ئەنجامدانی چەندین كۆبوونەوە، بەمەبەستی پڕكردنەوەی 
ش������وێنی ڕاهێنەری پێش������وو، چەندین ڕاهێنەریان دەست نیشان كردبوو،دواتر دەس������تەی كارگێڕیی یانەكە 
بڕیاری دا ش������اهین عەباسی بەڕەگەز عەرەبی شاری بەغدا بۆ شوێنی كاژاو كەمال دەست نیشان بكات، 
بۆئەوەی لە یارییەكانی داهاتووی خولی پلە یەكی كوردس������تان سەرپەرش������تی مەشقی یانەی هەڵەبجەی 
شەهید بكات و بتوانێ ئاستی یانەی هەڵەبجە بەرزبكاتەوە، بۆئەوەی ئەم وەرزە یانەی هەڵەبجە بگەیەنێتە 
خولی نایابی یانەكانی كوردس������تان، جێگای ئاماژە پێكردنە شاهین عەباس پێشتر لەگەڵ چەندین یانەی 
بەناوبانگی عێراقی كاری كردووە و یاریدەدەری باس������م قاس������می ڕاهێنەری یانەی سلێمانی بوو لەخولی 

بژاردەی عێراقی.

هەڵەبجە ڕاهێنەرێكی نوێی دەست نیشان كرد


